
TAMA LIL MIN HU MUGUGH

Nifrah lill-organizzaturi ta’ dan is-seminar fl-okkazjoni tal-Jum Dinji dwar I-Ugigh ghax
laggajtuna flimkien biex nirriflettu dwar aspett eminentement uman: l-ugigh. Dan is-seminar
u l-partecipazzjoni sabiha li hawn jaghmlulna gieh ghax huma konferma li fostna hawn
“Samaritani” li jaghtu kas tat-tbatija tal-proxxmu.

L-ugigh huwa esperjenza enigmatika. L-ugigh mhux biss problema fizjologika, medika jew
psikologika, imma wkoll filosofika u teologika. Fil-fatt, meta jingabad fil-morsa tal-ugigh,
partikularment dak akut jew kroniku, il-bniedem jibda jaghmel ghadd ta’ mistogsijiet li mhux
dejjem ghandna twegiba ghalihom. Sincerament gietni t-tentazzjoni li dalghodu ninza’ z-
zarbun qabel nitla’ naghmel dan il-messagg biex nibghat sinjal li meta gqeghdin nitkellmu
dwar dan is-suggett, ahna geghdin nirfsu fuq art intima u sagra. Konxji kemm l-interventi
taghna quddiem l-ugigh jafu jkunu limitati u xi drabi ineffettivi, forsi jaghmel tajjeb jekk
nitkellmu b’lehen baxx u hafna rispett biex ma ninvadux dawn Il-esperjenzi dagshekk
profondi umanament, li jekk nizbaljaw fit-trattament facli nirriskjaw 1i 1-krizi ssir aktar
wieghra. Fl-ugigh il-bniedem isib ruhu f’misteru.

L-ugigh huwa dizumanizzanti ghax inizzel lill-bniedem gharkupptejh; imma dagshekk iehor
tista’ tkun dizumana s-socjeta jekk tkun indifferenti quddiem dan il-fenomenu, jew naqghu
fix-xehha meta nigu biex ninvestu fir-ricerka xjentifika jew 1-ghajnuna medika u psikologika.
Id-dghufija tal-proxxmu, li timmanifesta ruhha b’mod partikulari waqt it-tbatija, tinterpellana
(individwalment u kollettivament) biex naghmlu xi haga biex nghinuh.

Bla dubju llum ix-xjenza toffri rimedji effettivi ghall-ugigh; imma hafna drabi I-medicina
wahidha mhix bizzejjed. Spiss jigri li 1-bniedem mugugh ikun jehtieg mhux biss dak li
ghandna jew nafu (xjentifikament), imma jkun irid lilna b’dak li ahna. Il-kompetenzi
xjentifi¢i huma kumplimentari jekk ikunu msiehba minn dik il-hila empatika — meta ahna
noqgoghdu hdejn il-bniedem mugugh u noffrulu l-attenzjoni, it-tbissima, it-tmellissa, il-kelma
ta’ kuragg u l-vicinanza li tizgura. Fir-rumanz L-idjota, Dostoevskij jirrakkonta li kien hemm
zaghzugh ta’ tmintax-il sena ged imut b’marda terminali. Quddiem din ix-xena ta’ hajja
sabiha li ged tintefa, b’ton sarkastiku Ippolitu jistagsi lill-Princep Myskin li kien hdejn iz-
zaghzugh mugugh: “Veru li inti kont ghidt li 1-gmiel ghandu qawwa li jirbah id-dinja?”.
Imma Myskin ma jwegibx ghal din il-provokazzjoni, imma jibga’ magenb iz-zaghzugh marid
jurih l-attenzjoni u l-imhabba u hekk jagsam mieghu d-dulur... ghax hija din l-imhabba li
ghandha l-qawwa li ttaffi 1-ugigh — hija din l-imhabba li tista’ tfejjaq id-dinja! Din ghandha
tkun l-attitudni taghna mal-bniedem mugugh! Hasra li llum naraw inflazzjoni tal-kelma
“imhabba”. Kif tikteb Edith Stein, 1-imhabba vera hija empatija fejn il-“jien” jaghmel tieghu
dak li tkun ghaddejja minnu l-persuna li jhobb.

Huwa minnu li sakemm hemm il-hajja, wiehed jibga’ jittama li jghix; imma din 1-ghozza tal-
hajja ma ghandhiex twassalna ghal dak li jissejjah ‘akkaniment terapewtiku’, fis-sens li
nippruvaw inzommu x-xemgha tixghel akkost ta’ kollox! Huwa dmir li ahna nharsu 1-hajja;
imma mhux il-kaz li jsiru interventi inutli u sproporzjonati biex il-hajja ssir wahda artificjali.



F’dan il-kamp ifaqqsu diversi sfidi eti¢i. L-etika, inkluza dik Kristjana, mhix xi kazistika
morali, fis-sens li ghandna twegibiet lesti fil-kexxun ghal kull sitwazzjoni li tingala’! Ghall-
kuntrarju l-principji tal-etika joffru orjentament biex il-bniedem ikun jista’ jiddeciedi
x’ghandu jaghmel. L-etika hija ghajnuna biex il-bniedem jaghmel ghazliet responsabbli li
jixirqu lid-dinjita umana tieghu. L-aqwa ghazliet li jista’ jaghmel il-bniedem huma dawk li
huwa jaghmel skont kif tiddettalu l-kuxjenza tieghu. Il-kuxjenza tal-individwu hija
invjolabbli u ghandha tkun irrispettata anki meta nigu biex nittrattaw il-problema tal-ugigh u
tat-tbatija. Il-kuxjenza mhix wvuéi li tfakkarna f’ligi pozittiva li rridu napplikaw b’mod
mekkaniku, imma hija vuci li titlob minna li, wara li niznu kollox, b’responsabbilta niehdu 1-
ahjar decizjoni fil-mument. Nifhem li dan huwa impenn mhux hafif la ghal min ikun fl-ugigh
u langas ghal dawk li jkunu jghinuh.

Nawgura li permezz ta’ dan is-seminar tkompli tikber fina u fis-socjeta s-sensibbilta lejn il-
bniedem mugugh u joktru I-possibbiltajiet ta’ kif nistghu ntaffu dan il-piz.



